
TEMIR YO‘L TRANSPORTIDA 
MAHALLIYLASHTIRISHNI 
MOLIYALASHTIRISHNING 
HUQUQIY ASOSLARI
Xamrayev Djamshid Panjiyevich
TDIU mustaqil tadqiqotchisi, “Toshkent metropoliteni” DUK 
“Iqtisod, moliya va mehnatni tashkil qilish” xizmat boshlig‘i 
o‘rinbosari

Annotatsiya: maqolada, tadqiqot jarayonida temir yo‘l transportida mahalliylashtirishni moliyalashtirishning huquqiy asosi 
bo‘yicha dunyo va o‘zbek olimlari o‘rgangan fikrlar yoritilgan. Mamlakatimizda temir yo‘l transportida mahalliylashtirishni 
moliyalashtirishning huquqiy asoslari bo‘yicha ma’lumotlar tahlil qilingan.

Temir yo‘l transportida mahalliylashtirishni moliyalashtirishning huquqiy asosi mamlakatimizda Prezident va hukumat qa-
rorlari tahlil etilgan va moliyalashtirishni huqiqiy asosini tokomillashtirish masalasi bo‘yicha xulosa, taklif va amaliy tavsi-
yalar ishlab chiqilgan.

Kalit so‘zlar: temir yo‘l transporti, mahalliylashtirish, moliyalashtirishning huquqiy asosi, mahalliylashtirish dasturi, import 
o‘rnini bosish siyosati, mahalliy xom ashyo, mahalliy ishlab chiqaruvchilarni qo‘llab-quvvatlash.

Аннотация: в статье в ходе исследования освещаются мнения мировых и узбекских ученых о правовых основах 
локализации финансирования на железнодорожном транспорте. Проанализирована информация о правовых ос-
новах финансирования локализации на железнодорожном транспорте в нашей стране.

Проанализированы правовые основы локализации финансирования на железнодорожном транспорте в нашей 
стране, проанализированы решения Президента и правительства, разработаны выводы, предложения и практи-
ческие рекомендации по вопросу совершенствования правовых основ финансирования.

Ключевые слова: Железнодорожный транспорт, локализация, правовая основа финансирования локализации, 
программа для локализации, политика импортозамещения, местного сырья, поддержка местных производителей.

Abstract: In the article, during the research, the opinions of the world and Uzbek scientists on the legal basis of financing 
localization in railway transport are covered. The information on the legal basis of financing localization in railway trans-
port in our country has been analyzed.

The legal basis of financing localization in railway transport in our country has been analyzed, the decisions of the Pres-
ident and the government have been analyzed, and conclusions, proposals and practical recommendations have been 
developed on the issue of improving the legal basis of financing.

Key words: Railway transport, localization, legal basis for financing localization, localization program, import substitution 
policy, local raw materials, support for local producers.

K I R I S H
Mamlakat iqtisodiyotini barqaror rivojlantirish, barqaror iqtisodiy o‘sish sur’atlariga erishish, jahon bozorida 

milliy mahsulotlarimizning raqobatbardoshligini ta’minlash, xalqimizning hayot darajasi va farovonligini oshirish 
bugungi kundagi eng ustuvor vazifalardan hisoblanadi. O‘zbekiston Respublikasining Prezidenti Sh.M. Mirzi-
yoyev bu borada o‘z ma’ruzalarida quyidagi fikrlarni ta’kidlaydi, “Bugun mamlakatimizning barqaror rivojlan-
ish yo‘lida izchil ilgarilab borishini tahlil qilar ekanmiz, o‘tgan yili prinsipial muhim islohotlarni amalga oshirish 
bo‘yicha qat’iy qadamlar qo‘yildi, deb aytishga barcha asoslarimiz bor. Bu islohotlarning asosiy maqsadi – aholi 
uchun munosib hayot darajasi va sifatini ta’minlashdir. Jadal va barqaror rivojlanishga qaratilgan bu siyosat 
bundan keyin ham so‘zsiz davom ettiriladi”1.

1 O‘zbekiston Respublikasining Prezidenti Sh. Mirziyoyev tomonidan Vazirlar Mahkamasining 2017-yil 14-yanvarda o‘tkazilgan ma-
jlisdagi “Tanqidiy tahlil, qat’iy tartib-intizom va shaxsiy javobgarlik – har bir rahbar faoliyatining kundalik qoidasi bo‘lishi kerak” nomli 
ma’ruzasi. //Xalq so‘zi, 2017-y. 16.01.

omillarni tahlil qilishni taqozo qiladi. Chunki bugun dunyo mamlakatlari iqtisodiyotida yuz berayotgan voqea-ho-
disalar milliy iqtisodiyotimizga o‘z ta’sirini o‘tkazadi. Bu so‘nggi paytlarda bot-bot tilga olinayotgan iqtisodiy 
inqirozni, uning kelib chiqish sabablarini, uni yuzaga kelishiga zamin hozirlovchi omillarni chuqur tahlil qilishni 
kun tartibidagi asosiy masalalardan biriga aylantiradi. 

Mahalliylashtirishni moliyalashtirish iqtisodiy mohiyatini yanada aniqroq tushunishimiz uchun uni milliy iqti-
sod bilan bog‘lab tadqiq etish kerak. Milliy mahsulotlarni ishlab chiqarish, ya’ni import o‘rnini bosuvchi mah-
sulotlar ishlab chiqaruvchi mahalliy ishlab chiqaruvchilarni qo‘llab-quvatlash bugungi kunning dolzar masalasi 
bo‘lib kelmoqda. 

Dunyo tarixida bir yarim asrdan ko‘proq vaqtdan beri import o‘rnini bosish strategiyasi mamlakatlar iqtisodi-
yotini rivojlantirishda amaliy ahamiyatga ega bo‘lib kelmoqda. Ammo bu strategiyaning maqsadga muvofiqligi, 
uning yutiq va kamchiliklari haqida bahslar davom etmoqda. 

A D A B I Y O T L A R  T A H L I L I  V A  M E T O D O L O G I YA
Ushbu tadqiqot ishi mamlakatimizda temir yo‘l transportida mahalliylashtirishni moliyalashtirish mexanizm-

larini takomillashtirish yo‘nalishlariga muvofiq bajarilgan. mamlakatimizda Temir yo‘l transportida mahalliylasht-
irishni moliyalashtirishni rivojlantirish, uni davlat tomonidan tartibga solish va iqtisodiy mexanizmlarini takomil-
lashtirishning nazariy-metodologik asoslari bo‘lib xizmat qiladi.

Iqtisodiyotni davlat tomonidan tartibga solinishi hamda temir yo‘l transportida mahalliylashtirishni moli-
yalashtirishni rivojlantirishning nazariy jihatdan xorijlik olimlardan X. Cheneri, M. Bruno, A. Straug, N. Karterlar 
va boshqalarning ilmiy ishlarida atroflicha tahlil qilingan. 

Mamlakatimizda ishlab chiqarishni mahalliylashtirishni nazariy-amaliy izlanishlar asosida izchil o‘rganilm-
oqda. Jumladan ushbu muammolar O‘zbekiston olimlari I. X. Boboyev, M. R. Boltabayev, Sh. I. Mustafaku-
lov, G. N. Matchina, T. I. Iskandarov, N. Q. Boboxo‘jayev, O. A. Sultonxo‘jayev, R. Sayfulina, S. M. Mansurov, 
T. T. Topvoldiyev, R. R. Raxmanov, D. A. Mirxanova va boshqa iqtisodchi olimlar tomonidan tadqiq etilgan.

Umumlashgan iqtisodiy tahliliy metodika statistik-analitik tizimli tahlil qilish, sistemali qiyosiy taqoslama tah-
lil, iqtisodiy matematik modellashtirish, guruhlash va ekspert baholash, iqtisodiy bashorat uslublari qo‘llanildi.

M U H O K A M A
Rivojlangan mamlakatlar tashqi iqtisodiyotini kengaytirish maqsadida ushbu strategiyadan vos kechisha-

yotgan bir vaqtning o‘zida, rivojlanayotgan mamlalatlar tashqi bozordan ichki bozorni himoya qilish maqsadida 
import o‘rnini bosish strategiyasini samaraliy foydalanishmoqdalar. 

Import o‘rnini bosish siyosati asosan mamlakatning ichki resurslari hisobidan iqtisodiyotni rivojlantirish 
nazarga tutiladi. Bundan tashqari ichki bozorga mo‘ljallangan tovarlarni ishlab chiqarishda, mahsulot ko‘lami-
ni hisoblash qiyinchilik tug‘diradi. Shuning uchun mahalliy tovar ishlab chiqaruvchilarni raqobatbardoshligini 
ta’minlash uchun ko‘pincha import qilinayotgan mahsulotlardan raqobatni cheklash, juladan, import qilinayot-
gan tovarlarga qo‘shimcha soliqlarni joriy qilish va milliy valyuta kursini sun’iy ravishda pasaytirish yo‘li bilan 
amalga oshiriladi.

Ko‘pchilik mamlaktlar avvalo, ichki bozorni import o‘rnini bosish siyosati bilan mustaxkamlab keyinchalik 
eksportga yo‘naltirilgan iqtisodiyot modeliga o‘tish uchun sanoatni rivojlantirish jarayonini avzal ko‘rishdi. Sanoat-
lashtirish bosqichidan o‘tgan barcha mamlakatlar import o‘rnini bosuvchi siyosatni amalga oshirish zaruriyatiga 
duch keldi. G‘arbiy Yevropa va AQSh davlatlari birinchi marta bu strategiyani 1850-yilda o‘z sanoatini qo‘llab-quv-
vatlash uchun ishlatgan. Shunday qilib ushbu strategiyadan foydalanishning boshlanishi XIX asrning o‘rtalariga 
to‘g‘ri kelsa, XX asr o‘rtalariga kelib bu strategiya rivojlanayotgan mamlakatlarda orasida keng tarqaldi.

Mahalliylashtirish iqtisodiy mohiyati jihatidan ikkiga ya’ni: ishlab chiqarishni joylashtirish hamda mahsulot 
ishlab chiqarishni mahalliylashtirish (import o‘rnini bosish). Ishlab chiqarishni oqilona va samarali joylashtirish-
dan ko‘zda tutilgan asosiy maqsad – mahsulotlarning ishlab chiqarish uchun ketadigan xarajatlarini maksimal 
darajada kamaytirish, mintaqada raqobatbardosh korxonalarni joylashtirishdan iborat.

Mahsulot ishlab chiqarishni mahalliylashtirish bu sanoat ishlab chiqarishning turli bosqichlarida import 
shaklida xarid qilish orqali qo‘llanuvchi detallar, butlovchi qismlar, yarim tayyor mahsulotlar va tayyor mahsu-
lotlarni mahalliy xom ashyo va materialllar asosida ishlab chiqarishga o‘tkazish jarayoni.

Import o‘rnini bosish samarasi – mahalliylashtirish jarayonini amalga oshirish orqali ishlab chiqarilgan 
mahsulotlar va ko‘rsatilgan xizmatlar natijasida tejalgan import mahsulotlar qiymatiga aytiladi. 

Ma’lumki, mahalliylashtirish jarayoni iqtisodiyotni jadal va barqaror rivojlantirishni ta’minlash, uning tashqi 
omillarga bog‘liqligini kamaytirish, ishlab chiqarish jarayonlariga yangi, samarali texnologiyalarni tatbiq qilishni 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

126

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz

2023-yil, iyun.  № 6-son.

jadallashtirish, mahalliy xom ashyo va ishlab chiqarish resurslardan keng foydalanish, valyuta mablag‘laridan 
tejamli va oqilona foydalanish, shuningdek, yangi ish joylarini yaratish imkonini beradi. Shu bilan birga mahalliy-
lashtirish dasturining amalga oshirilishi quyidagi ijobiy jihatlar bilan tavsiflanadi:

● mavjud ishlab chiqarish quvvatlaridan samarali foydalanish;

● sanoat turli tarmoqlarining qo‘shilgan qiymati yuqori darajada bo‘lgan mahsulotlar eksportini ko‘paytirish 
va tegishli ravishda, an’anaviy eksport salmog‘ini kamaytirish;

● samarali ichki va tarmoqlararo ishlab chiqarish kooperatsiya aloqalarini rivojlantirish;

● iqtisodiyotning rial sektorida mamlakatimiz korxonalarining kooperatsiyasi salohiyatidan yuqori darajada 
foydalanish;

● mahalliy xom ashyoni qayta ishlashni kengaytirish, ishlab turgan korxonalarni zamonaviylashtirish  
va yangilarini tashkil etish hisobiga iqtisodiyot tarkibini takomillashtirish va h.k.

Impor o‘rnini bosish tushunchasining mohiyati
1. Iqtisodiyotda tarkibiy o‘zgarishlarni amalga oshirish uchun sharoitlarning mavjudligi, import o‘rnini bo-

sish faqat ichki va ayrim xollarda tashqi iqtisodiy xususiyatga ega bo‘lgan bo‘lishi mumkin. Import o‘rnini 
bosish ko‘pincha davlat tomonidan qo‘llab-quvvatlashning samarali tizimini shakllantirishni talab qiladi;

2. Iqtisodiy rivojlanishdagi sifat o‘zgarishlarning samaradorligi import o‘rnini bosuvchi ishlab chiqarishni 
tashkil etish va kengaytirishga qaratilgan chora-tadbirlarning muvaffaqiyatli amalga oshirilishi mahalliy 
ishlab chiqaruvchilarning raqobatbardoshligini amalga oshirish, iqtisodiy tuzilmalarni optimallashtirish 
va ratsionalizatsiya qilish, shu jumladan eskirgan sanoatni saqlab qolish orqali aniqlanadi;

3. Import va mahalliy ishlab chiqarishni nisbatan o‘zgarishiga olib keladi. Import o‘rnini bosadigan strate-
giyani qo‘llash tajribasi shuni ko‘rsatadiki, mamlakat ichki bozorga olib kelinadigan import mahsulotlarni 
o‘rnini bosish shuningdek, mahalliy ishlab chiqaruvchilarni qo‘llab-quvatlash maqsadida import tex-
nologiyalarini ko‘payishiga olib kelishi mumkin. Natijada sanoat rivojlanadi va shunga mos ravishda 
mahsulotlar ishlab chiqarish uchun xom ashyo va tarkibiy qismlarga bo‘lgan talab ortadi;

4. Mamlakatni iqtisodiy rivojlantirishda innavatsion yo‘llarini targ‘ib qilish, ilg‘or o‘sishni ta’minlash uchun 
esa yuqori texnologiyali ishlab chiqarish sohalarini rolini kuchaytirish orqali nafaqat sanoatlashtirishga, 
balki eng yuqori qo‘shimcha qiymatga ega bo‘lgan milliy bozor uchun yangi mahsulotlar yaratishga 
asos bo‘lib xizmat qilishi kerak. Iqtisodiyotning real sektorida ilg‘or ilmiy ishlanmalardan foydalanish 
to‘plangan ilmiy va texnik kamchiliklarni bartaraf etishga xizmat qiladi;

5. Mahalliy raqobatbardosh tovarlar ishlab chiqarish hajmining o‘sish natijasida xalqaro bozorda mam-
lakatning pozittsiyasi yaxshilaydi. Mamlakatlar o‘rtasida savdo-sotiq sharoitida Mamlakatga import 
qilinayotgan mahsulotlarning nisbiy baholari pasayishga olib keladi. 

Mahalliylashtirish iqtisodiy mohiyatini yanada aniqroq tushunishimiz uchun uni milliy iqtisod bilan bog‘lab 
tadqiq etish kerak. Milliy mahsulotlarni ishlab chiqarish, ya’ni import o‘rnini bosuvchi mahsulotlar ishlab chiqa-
ruvchi mahalliy ishlab chiqaruvchilarni qo‘llab-quvatlash bugungi kunning dolzar masalasi bo‘lib kelmoqda. 

Mamlakatimizda mahalliylashtirish dasturlarini rivojlanishda quydagi yo‘nalishlari a’lohida e’tibor berilgan-
ligini ko‘rishimiz mumkin:

● mahalliy xom ashyo negizida buyumlar va materiallar ishlab chiqarishni mahalliylashtirish;

● tayyor mahsulotlar, butlovchi buyumlar va materiallarni ishlab chiqarishni mahalliylashtirishni chuqur-
lashtirish hisobiga tovarlar importini maqbullashtirish;

● mahalliy xom ashyo va ishlab chiqarish resurslaridan keng foydalanish, shuning asosida zamonaviy 
raqobatbardosh mahsulot ishlab chiqarishni ko‘paytirish, valyuta mablag‘laridan tejamli va oqilona foy-
dalanish;

● import o‘rnini bosadigan va raqobatbardoshli zamonaviy mahsulotlar ishlab chiqarishni ko‘paytirish;

● eksportga mo‘ljallangan va import o‘rnini bosadigan raqobatbardosh zamonaviy mahsulotlar ishlab 
chiqarishni ko‘paytirishni yanada rag‘batlantirish;

● eksportga mo‘ljallangan raqobatbardosh mahalliy mahsulotlarni ishlab chiqarishni ko‘paytirish, tarmo-
qlararo va ichki tarmoq sanoat kooperatsiyasini rivojlantirish;

batbardosh eksporga yo‘naltirilgan va import o‘rnini bosadigan mahsulotlarni ishlab chiqarish hajmini 
oshirishni rag‘batlantirish;

● mahalliy xom ashyo resurslari negizida zamonaviy raqobatbardosh tayyor mahsulot va butlovchi buyum-
lar ishlab chiqarishni mahalliylashtirish ko‘lamini yanada chuqurlashtirish;

● mahalliy xom ashyo resurslari negizida import o‘rnini bosadigan va ichki bozorni zarur iste’mol tovarlari, 
dori-darmon vositalari, ishlab chiqarish-texnik ahamiyatdagi mahsulotlar, butlovchi buyumlar va materi-
allar bilan to‘ldirishni ta’minlaydigan korxonalar barpo etish.

Natijalar. “Toshkent metropolieni” DUK mahalliylashtirishni moliyalashtirish bo‘yicha e’tibor berdigan 
bo‘lsak, xizmat muddati tugagan metro vagonlarini modirnizatsiya qilish orqali zizmat muddatini 15 yilga uzayti-
rish bo‘yicha byudjet mablag‘lari hisobidan moliyalashtirish hamda metropolitenda yangi yo‘nalish va bekatlarini 
qurilishini Respublika va boshqa mablag‘lar hisobidan moliyalashni ko‘rishimiz mumkin.

“Toshkent metropolieni” DUK xizmat muddati tugagan metro vagonlarini modirnizatsiya qilish orqali xi-
zmat muddatini 15 yilga uzaytirish va yangi yo‘nalish va bekatlarini qurilishini bo‘yicha mahalliylashtirishni moli-
yalashtirish bo‘yicha huquqiy asosi sifatida quyidagi qaror va farmoyishlarni ko‘rishimiz mumkin.

Vazirlar Mahkamasining 2014-yil 17-mart 170-sonli farmoyishiga asosan 6 ta harakat tarkibini modernizat-
siyasiya qilish bo‘yicha 2 973,0 ming. doll. hamda Vazirlar Mahkamasining 2015-yil 30-martdagi 190-sonli far-
moyishiga asosan 6 ta harakat tarkibini modernizatsiyasiya qilish bo‘yicha 5 500 ming doll. miqdorida mablag‘ 
ajratilgan.

O‘zbekiston Respublikasi Vazirlar Mahkamasining 2016-yil 3-fevraldagi “2016–2019-yillar davrida “Tosh-
kent metropoliteni” DUK poezdlarining harakat xavfsizligini ta’minlash maqsadida, moddiy-texnik bazani mus-
tahkamlash, harakatdagi tarkibni zamonaviylashtirish va zamonaviy muhandislik-texnik vositalar bilan jihozlash 
chora-tadbirlari kompleksi to‘g‘risida”gi 24-sonli qaroriga asosan “Toshkent metropoliteni” davlat unitar korxo-
nasida xizmat muddati tugagan 96 ta vagonlarni davlat byudjeti hisobidan ta’mirlash va modernizatsiya qilish 
orqali metro vagonlarining xizmat muddatini 15 yilga uzaytiish bo‘yicha 50 400 ming. doll. miqdoida mablag‘ 
ajratilgan (1-jadal).

1 - j a d v a l: Metro vagonlarni modernizatsiya qilish bo‘yicha mahalliylashtirishni moliyalashtirishning huquqiy 
asosi2

№ Qarorlar Vagonlar soni Ajratilgan mablag‘
O‘zlashtirilgan mablag‘

ming. doll. mln. so‘m

1. VMQ-170-f (17.03.2014 y.) 6 2 973,0 2 973,0 6 710,7

2. VMQ-190-f (30.03.2015 y.) 10 5 500,0 5 500,0 13 696,1

3. VMQ-24 (03.02.2016 y.) 96 50 400,0 30 740,6 170 201,9

Respublikada ijtimoiy va ishlab chiqarish infratuzilmasini jadal rivojlantirish, tadbirkorlik subyektlariga qu-
lay investitsiya muhitini yaratish, iqtisodiyot tarmoqlari va ijtimoiy sohani qo‘llab-quvvatlash, shuningdek, dav-
lat-xususiy sheriklik asosida yangi infratuzilma obyektlarini barpo etish; shu asosda aholi bandligini ta’min-
lash va ularning turmush darajasini yanada yaxshilash maqsadida O‘zbekiston Respublikasi Prezidentining 
“2021–2023-yillarda O‘zbekiston Respublikasining ijtimoiy va ishlab chiqarish infratuzilmasini rivojlantirish cho-
ra-tadbirlari to‘g‘risida” 2020-yil 28-dekabrdagi PQ-4936-son qaroriga asosan 28 ta metro vagonlarini mod-
ernizatsiya qilish orqali metro vagonlarining xizmat muddatini 15 yilga uzaytiish bo‘yicha 92 000 mln. so‘m 
miqdorida mablag‘ ajratilgan.

Mamlakatimizning ijtimoiy va ishlab chiqarish infratuzilmasini izchil rivojlantirish, qishloq va mahallalarni 
yanada obod qilish, joylarda qulay tadbirkorlik va investitsiya muhitini shakllantirish, shuningdek, iqtisodiyot 
tarmoqlari va ijtimoiy sohaga investitsiyalarni keng jalb qilish orqali yangi ish o‘rinlarini yaratish, aholining tur-
mush darajasini yaxshilash va kambag‘allikni qisqartirish maqsadida O‘zbekiston Respublikasi Prezidentining 
“2022–2024-yillarda O‘zbekiston Respublikasining ijtimoiy va ishlab chiqarish infratuzilmasini rivojlantirish cho-
ra-tadbirlari to‘g‘risida” 2022-yil 22-yanvardagi PQ-98-son qaroriga asosan 16 ta metro vagonlarini modernizat-
siya qilish orqali metro vagonlarining xizmat muddatini 15 yilga uzaytiish bo‘yicha 44 700,0 mln. so‘m hamda 
yangi metro vagonlarini ishlab chiqarish uchun 80 000,0 mln. so‘m jami 124 700,0 mln. so‘m miqdorida mablag‘ 
ajratilgan (2-jadal).

2 Tadqiqotlar natijasida muallif tomonidan tuzilgan.

2 - j a d v a l: Metro vagonlarni modernizatsiya qilish bo‘yicha mahalliylashtirishni moliyalashtirishning huquqiy 
asosi, mln.so‘m3

№ Qarorlar Vagonlar soni Ajratilgan mablag‘
O‘zlashtirish

yil mln. so‘m

1. PQ-4936 (28.12.2020 y.) 28 92 000,0 2021 92 000,0

2. PQ-98 (22.01.2022 y.)
8 44 700,0

2022
44 700,0

20 80 000,0 80 000,0

Temir yo‘l transportida mahalliylashtirishni moliyalashtirishning huquqiy asoslari tahlili shuni ko‘rsatadiki, 
Toshkent shahrining transport infratuzilmasini yanada takomillashtirish, Toshkent metropoliteni yo‘nalishlarini 
rivojlantirish va kengaytirish, metropolitenda yo‘lovchi qatnovini oshirish shuningdek, ekologiya va atrof-muhit 
muhofazasini yaxshilash xizmat qilmoqda. Natijada bugungi kunda Toshkent metropolitenida majud bekat-
lar soni 43 taga, uzunligi 59 km ga yetkazildi. Kunlik yo‘lovchilar oqimi ikki barobarga oshib, 400–450 ming 
yo‘lovchilarga xizmat ko‘rsatilmoqda. 

Temir yo‘l transportida mahalliylashtirishni moliyalashtirishning huquqiy asoslari o‘rganish natijasida Tosh-
kent metropoliteda mavjud metro vagonlarining xizmad muddatini uzaytirish maqsadida chiqarilgan Prezident 
va Hukumat qarorlari asosida xizmat muddati tugagan metro vagonlarini modernizatsiya qilish orqali ularning 
xizmat muddatini 15 yilga uzaytirish bo‘yicha amalga oshirish natijasida metropolitenda mavjud 84 ta metro 
vagonlarining xizmat muddatini 15 yilga uzaytirishga erishilgan. Prezident va Hukumat qarorlari asosida metro 
vagonlarni modirnizatsiya qilish natijasida 40 foiz mahalliylashtirishga erishilgan.

X U L O S A
Bizning fikrimizcha, bunday tariflar miqdoriy va sifat o‘zgarishini hisobga oladigan metro vagonlarini mo-

dirnizatsiya qilish borasida chiqarilayotgan qarorlar samarali amalga oshirish uchun shart-sharoitlarni shakllan-
tirishning yangi yondashuvlarini ishlab chiqishga imkon beradi va kelgusida ilmiy tadqiqotlar uchun qo‘llanishi 
mumkin. Xulosa qilib aytganda, temir yo‘l transportida mahalliylashtirishni maliyalashtirishning huquqiy asosla-
rini o‘rganish borasida o‘rganishlar o‘sib borayotganligi temir yo‘l transportida mahalliylashtirishni moliyalashti-
rish barqaror sur’atlarda o‘sishga erishish uchun zarur bo‘lganligini ta’kidlash lozim. 

